Гуырдзыстоны закъон  
Лоббистон архайды тыххæй  
(2024 азы 1-аг майы уавæрæй)

Сæр I. Иумæйаг уагæвæрдтæ  

    Статья 1. Закъоны архайды сферæ  
1. Ацы закъон бæрæг кæны лоббистон регистрацийы фæткы æмæ регулир кæны лоббистон архайды æххæсткæныны процессы фæзынгæ æмахастыты.  
2. Ацы закъоны архайынад нæ хæлиу кæны Гуырдзыстоны Президенты декреты æмæ Уæлдæр сæйрагкъамандыгæнæн бардзырды райсты процедурæйыл.  
    Статья 2. Закъоны спайдагонд терминты æмбарынад  
Ацы закъоны спайдагонд терминтæн ис ахæм нысаниуæг:  
а) «Лоббистон архайд» – закъондæттæн ивынады æххæсткæныны нысанæй бæрнонадон кæнæ æххæстгæнæг органыл лоббистон регистрацигонд гоймаджы  (дарддæр – «Лоббист») ахæм уæлархайд, кæцы нæу тобæгонд Гуырдзыстоны закъондæттынадæй;  
б) бæрнонадон орган − Гуырдзыстоны Парламент, автономон республикæйы уæлдæр совет, муниципалитеты бæрнонадон орган;  
в) æххæстгæнæг орган − Гуырдзыстоны Президент, Гуырдзыстоны хицауад æххæстгæнæг хицауады уагдон, муниципалитеты æххæстгæнæг орган;  
г) «Закъондæттæн ивынад» – нормативон акты райсын кæнæ нормативон акты проекты фæивын кæнæ нæй зæгъын.  
​Гуырдзыстоны 2013 азы 20 сентябры закъон №1253 – веб-фарс, 08.10.2013аз.
Гуырдзыстоны 2016 азы 27 апрелы закъон №5010 – веб-фарс, 13.05.2016аз.
Гуырдзыстоны 2020 азы 15 июлы закъон №7019 – веб-фарс, 28.07.2020 аз.
    Статья 3. Интересты фиксир кæнын  
1. Æхсæнадон кусджытæ хæсджын сты амалиуæгон архайды сæрмагонд интересты æмæ сферæйы тыххæй фыстæй фехъусын кæной гæсадон бынатыл сæвзæрсты, снысаны кæнæ сфидаркæнынæй уайтагъд кæнæ дарддæр, кæд ахæм интерестæ фæзынд.    
2. Парламенты уæнгæн, æндæр æхсæнадон кусæгæн, кæцы фыстæй фехъусын кæндзæн амалиуæгон архайды сферæйы сæрмагонд интересты тыххæй, бар ис йæхи фæурома æмбæлон нормативон акты равзæрсты хайадисынæй.    
Сæр II. Лоббистæй регистраци  
    Статья 4. Лоббистæй регистрацийы бар  
Лоббистæй регистрацийы бар ис Гуырдзыстоны куыстхъом æмбæстагæн, ацы закъоны 6-æм статьяйæ æркастгонд цауты йеддæмæ.  
    Статья 5. Лоббистæй регистрацийы фæтк  
1. Лоббистæй регистрацийæн гоймаг хъуамæ бавдиса:  
а) курдиат лоббистæй регистрацийы тыххæй, кæцыйы бацамынд хъуамæ уой йæ ном æмæ мыггаг, цæрæн бынат, кусæн бынат æмæ гæсад, нормативон акт (уымæ гæсгæйæ норативон акттæ), нормативон акты проект (уымæ гæсгæйæ нормативон актты проекттæ), кæцыйы райсынæй кæнæ, æмбæлонæй, фæивынæй кæнæ нæйы зæгъынæй цымыдисгæнæг у курдиатбавдисæг, афтæ-ма уый контактон ардис æмæ тилифоны номыртæ дæр;         
б) Гуырдзыстоны æмбæстаджы гоймагон æвдисæндар; 
в) хæслæвæрды бадзырд лоббистон архайды  æххæсткæныны тыххæй (дардддæр – «Хæслæвæрд»), кæцы нысан кæны закъондæттæн ивынадты æххæсткæныны нысанæй бæрнонадон кæнæ æххæстгæнæг органыл уый уæлархайды;  
г) æвдисæндар уый тæрхонгонды тыххæй.  
2. Кæд хæслæвæрды æууæнкдарæй бавдыст у иу кæнæ цалдæр юридикон гоймаг, ацы статьяйы фыццаг пункты ранымад документтимæ хъуамæ уа ацы юридикон гоймаджы фæткы (уагæвæрды) æмæ регистрацийы бæлвырдгæнæг æвдисæндары къопитæ.  
3. Ацы статьяйы фыццаг æмæ 2-аг пунктты бацамынд документтæ бавдыст цæуы:   
а) Гуырдзыстоны Парламенты бюройы, кæд хæслæвæрдæй æркастгонд закъондæттæн ивынады сæххæст кæнын æмбæлон у Гуырдзыстоны Парламенты компетенцийæн; 

а1) автономон республикæйы уæлдæр советы бюройы/президиумы, кæд хæслæвæрдæй æркастгонд закъондæттæн ивынады сæххæст кæнын автономон республикæйы уæлдæр советы компетенцийæн æмбæлон у;

б) муниципалитеты бæрнонадон органы сæрдарæн, кæд хæслæвæрдæй æркастгонд закъондæттæн ивынады сæххæст кæнын ацы бæрнонадон органы компетенцийæн æмбæлон у;

в) Гуырдзыстоны Президенты администрацийы хистæрæн, кæд хæслæвæрдæй æркастгонд закъондæттæн ивынады сæххæст кæнын Гуырдзыстоны Президенты компетенцийы æмбæлон у;

в1) Гуырдзыстоны хицауады администрацийы хистæрæн, кæд хæслæвæрдæй æркастгонд закъондæттæн ивынады сæххæст кæнын Гуырдзыстоны хицауады кæнæ æххæстгæнæг хицауады уагдоны компетенцийы æмбæлон у;

г) (ист у - 05.02.2014, №1966).

4. Гуырдзыстоны Парламенты бюро, автономон республикæйы уæлдæр советы бюро/​президиум, муниципалитеты сакребулойы сæрдар, Гуырдзыстоны Президенты администрацийы хистæр, Гуырдзыстоны хицауады администрацийы хистæр ацы статьяйы фыццаг æмæ 2-аг пункттæй æркастгонд документты бавдыстæй иуылæрæгмæ 15 кусгæ боны скъуыддзаггонд цæуы гоймаджы лоббистæй регистрацийы фарсты. Кæд ацы æмгъуыдмæ скъуыддзаг нæ уыдзæн райст, уæд гоймаг лоббистæй регистрацийыл нымад æрцæудзæн. 

5. Гоймаджы лоббистæй регистрацийы кæнæ регистрацийыл нæйы зæгъыны тыххæй уынаффæ, райстæй 2 боны æмгъуыдмæ фехъусын кæнынц лоббистæн æмæ бæрнонадон органæн, æххæстгæнæг органæн кæнæ Гуырдзыстоны Президенты администрацийы æмбæлон структурæйы (структурон дæлхайады) къухдариуæгæн, кæцы йæхи компетенцийы фæлгæтты ифтонг кæны лоббисты рдыгæй ацы закъонæй лæвæрд барлæвæрды æххæсткæныны. 

6. Гуырдзыстоны Парламенты аппарат, автономон республикæйы уæлдæр советы аппарат, муниципалитеты сакребулойы аппарат, Гуырдзыстоны Президенты администраци,  Гуырдзысто​​ны хицауады администраци уаг дæтты лоббистты реестрæн, кæцыйы æвдыст цæуы:    
а) ацы статьяйы фыццаг пункты «а» дæлпунктæй æркастгонд бæрæггæнæнтæ;   
б) æвдисæндар лоббисты барадон уавæры урæды тыххæй, уый урæды формæйы æмæ бынду​ры бацамындæй.  
​Гуырдзыстоны 2013 азы 20 сентябры закъон №1253 – веб-фарс, 08.10.2013 аз.
Гуырдзыстоны 2014 азы 5 февралы закъон №1966 – веб-фарс, 19.02.2014 аз.
Гуырдзыстоны 2014 азы 2 майы закъон №2362 – веб-фарс, 16.05.2014 аз.
Гуырдзыстоны 2016 азы 27 апрелы закъон №5010 – веб-фарс, 13.05.2016 аз.
Гуырдзыстоны 2020 азы 15 июлы закъон №7019 – веб-фарс, 28.07.2020 аз.
    Статья 6. Лоббистæй регистрацийыл нæйы зæгъын   
1. Гоймагæн лоббистæй регистрацийыл нæйы зæгъынц, кæд:   
а) уый куыстадон уавæр æнæмбæлон у лоббистон архайды сæххæстимæ;  
б) уый тæрхонгонд у паддзахады ныхмæ арæзт кæнæ гæсадон фыдракæндæн;  
в) уый рдыгæй курдиаты бацамынд бæрæггæнæнтæ кæнæ бавдыст документтæ нæ ифтонг кæнынц ацы закъоны домæнты;  
г) уымæн лоббисты барадон уавæр ист æрцыд ацы закъоны 8-æм статьяйы 3-аг пунктæй æркастгонд иуæй-иу бындурæй.  
2. Лоббистæй регистрацийыл нæйы зæгъыны тыххæй уынаффæ фыстæй хъуамæ уа бæлвырдгонд. 

3. Лоббистæй регистрацийыл нæйы зæгъыны тыххæй уынаффæ гæнæн ис бахъастгонд æрцæуа тæрхондоны.  
    Статья 7. Хæслæвæрд  
1. Хæслæвæрд оформитгонд цæуы Гуырдзыстоны æмбæстагон Кодексæй сфидаргонд фæткæй. 
2. Хæслæвæрд гæнæн ис нысан кæна æрмæст иу нормативон акты (уымæ гæсгæйæ норма​тивон актты) райсын кæнæ нормативон акты æрмæст иу проекты (уымæ гæсгæйæ нормативон актты проектты) фæивыны кæнæ нæй зæгъыны.     
3. Хæслæвæрды æууæнкдарæй гæнæн ис бавдыст уа Гуырдзыстоны регистрацигонд юриди​кон гоймаг (къазнæйон кондады æмæ къазнæйон уагдоны йеддæмæ) кæнæ Гуырдзыстоны куыстхъом æмбæстæгты иуылкъаддæр фæндзайлæгон къорд.  
4. Хæслæвæрд хъуамæ æвдиса ахæм æнæмæнгхъæугæ бæрæггæнæнты:  
а) бадзырды дзаумайы тыххæй, уыцы закъондæттæн ивынæдты бацамындæй, кæцыйы нысанæн æвæры æууæнкдар;  
б) лоббисты рдыгæй сæххæстгонд архайдæн мызды тыххæй, уый бæрцады, хуызы æмæ бафидыны фæткы бацамындæй.  
    Статья 8. Лоббисты барадон уавæры урæд æмæ байст  
1. Лоббисты барадон уавæр æрурæд цæуы уый фесафыны кæнæ байсыны амалæй.  
2. Лоббисты барадон уавæры фесафыны бындур у:  
а) хæслæвæрды æмгъуыды аивгъуыд кæнæ уый æрурæд;  
б) хæслæвæрдæй æркастгонд нормативон актыл (уымæ гæсгæйæ нормативон акттыл) кæнæ нормативон акты проектыл (уымæ гæсгæйæ номативон актты проекттыл) бæрнонадон органы, æххæстгæнæг органы кæнæ Гуырдзыстоны Президенты рдыгæй фæстаг уынаффæйы райсын.  
3. Лоббисты барадон уавæры байсыны бындур у:   
а) ахæм æууæлты фæзынд, кæцы рацух кæндзæн гоймаджы лоббистонæй регисрацийы;  
б) ацы закъоны 13-æм статьяйæ сфидаргонд фæткæй хыгъдлæвæрды нæ бавдисынад;  
в) лоббистон архайды æххæсткæныны процессы барадхæлды сарæзт уыцы бæрнонадон кæнæ æххæстгæнæг органы уæнг/гæсы кæнæ Гуырдзыстоны Президенты администрацийы гæсы рдæм, кæцыйы гоймаг æххæст кæны лоббистон архайды, афтæ-ма ацы органы административон бæстыхайы дæр.

4. Гоймагæн лоббисты барадон уавæр ист цæуы уыцы гæсадон гоймаджы (органы) уынаффæйæ, кæцы сæххæст кодта уый лоббистæй регистраци. Лоббисты барадон уавæры байсты тыххæй фехъусын кæнынц бæрнонадон органæн, æххæстгæнæг органæн кæнæ Гуырдзыстоны Президенты администрацийы æмбæлон структурæйы (структурон дæлхайады) къухдариуæгæн æмæ гоймагæн, кæцыйæн уый байстой. 
Гуырдзыстоны 2015 азы 27 октябры  закъон №4348 – веб-фарс, 11.11.2015 аз.
Гуырдзыстоны 2016 азы 21 декабры закъон №138 – веб-фарс, 28.12.2016 аз.
Гуырдзыстоны 2020 азы 15 июлы закъон №7019 – веб-фарс, 28.07.2020 аз.
Сæр III. Лоббисты бар-хæстæ æмæ архайды барадон гарантитæ  
    Статья 9. Бæрнонадон органы административон бæстыхаймæ бахизыны æмæ бынативды бар  
1. Лоббистæн бар ис бацæуа æмæ йæ бынат аива æмбæлон бæрнонадон органы, æххæстгæнæг органы кæнæ Гуырдзыстоны Президенты администрацийы административон бæстыхайы, ацы органы æхсæнадон кусджытæн уагæвæрд режимы (специалоны йеддæмæ)  фæлгæтты.  
2. Гуырдзыстоны Парламенты аппарат, автономон республикæйы уæлдæр советы аппарат, муниципалитеты сакребулойы аппарат, Гуырдзыстоны Президенты администраци, Гуырдзысто​ны хицауады администраци, æххæстгæнæг хицауады уагдон хæсджын у гоймаджы лоббистæй срегистрацийæ иуылæрæгмæ 2 кусгæ бонмæ сифтонг кæна уый ацы статьяйы фыццаг пунктæй æркастгонд бары бæлвырдгæнæн æвдисæндарæй.   
​Гуырдзыстоны 2013 азы 20 сентябры закъон №1253 – веб-фарс, 08.10.2013 аз.
Гуырдзыстоны 2014 азы 2 майы закъон №2362 – веб-фарс, 16.05.2014 аз.
Гуырдзыстоны 2016 азы 27 апрелы закъон №5010 – веб-фарс, 13.05.2016 аз.
Гуырдзыстоны 2020 азы 15 июлы закъон №7019 – веб-фарс, 28.07.2020 аз.
    Статья 10. Нормативон акты проекты равзæрсты хайадисыны бар  
1. Лоббистæн бар ис хайад райса бæрнонадон органы структурæйы (структурон дæлхайады) рдыгæй хæслæвæрдæй æркастгонд нормативон акты проекты (уымæ гæсгæйæ нормативон актты проектты) гом равзæрсты алы стадийыл. Гом равзæрсты рæстæджы лоббистæн бæрнонадон органы æмбæлон структурæйы (структурон дæлхайады) уынаффæйæ, уымæн уагæвæрд регла​мен​тæй йæ бон у хайад райса банысангонд нормативон акты проекты (уымæ гæсгæйæ норма​тивон актты проектты) тыххæй ауагъд дискуссийы.     
2. Лоббистæн бар ис хайад райса æхгæд рабадтыл, хайад райса дискуссийы хæслæвæрдæй æркастгонд фарстайы тыххæй, закъонæй бæрæггонд сæрмагонд цауты йеддæмæ. 

3. Ацы статьяйы фыццаг пункты банысангонд структурæйы (структурон дæлхайады) къухда​ри​уæг фыстæй фехъусын кæндзæн лоббистæн хæслæвæрдæй æркастгонд нормативон акты проекты (уымæ гæсгæйæ нормативон актты проектты) гом равзæрсты тыххæй, равзарыны агъоммæ иуылæрæгмæ 2 боны раздæр, ацы закъоны 5-æм статьяйы фыццаг пункты «а» дæлпунктæй æркастгонд курдиаты бацамынд контактон адрисыл. 
4. Лоббистæн бар ис хайад райса бæрнонадон органы гом рабадтыл ацы органы регламентæй æхсæнады бæрнонтæн рахицæнгонд специалон бынæттыл. 

5. Лоббистæн бар ис хайад райса бæрнонадон органы хæслæвæрдæй æркастгонд нормативон акты проекты равзарыны рæстæджы, пленарон рабадтыты йеддæмæ, ралæууа регламентирон ныхасимæ. 

6. Лоббистæн бар ис хайад райса æххæстгæнæг органы кæнæ Гуырдзыстоны Президенты администрацийы кæнæ уый структурæты (структурон дæлхайадты) хæслæвæрдæй æркастгонд нормативон акты проекты гом равзæрсты, кæцыйы ауагъды рæстæджы æмæ бынаты æмбæлон органы кæнæ структурæйы (структурон дæлхайады) къухдариуæг фехъусын кæндзæн лоббис​тæн разарыны агъоммæ иуылæрæгмæ 2 боны раздæр, ацы закъоны 5-æм статьяйы фыццаг пункты «а» дæлпунктæй æркастгонд курдиаты бацамынд контактон адрисыл. Æххæстгæнæг органы кæнæ Гуырдзыстоны Президенты администрацийы хæслæвæрдæй æркастгонд нормативон акты проекты гом равзарыны рæстæджы лоббистæн ацы органы кæнæ Гуырдзысто​ны Президенты администрацийы структурæйы (структурон дæлхайады) къухдариуæгы бары райстæй гæнæн ис лæвæрд æрцæуа регламентирон ныхасы бар.
7. Лоббистæн бар ис, æмбæлон бæрнонадон органы, æххæстгæнæг органы кæнæ Гуырдзыс​то​ны Президенты администрацийæн фыстæй бавдиса йæ фиппайæнтæ æмæ цæстæн​гастæ хæслæвæрдæй æркастгонд нормативон акты проекты фæдыл. Уыдон хъуамæ æфтыд æрцæуой нормативон акты проектмæ. 
Гуырдзыстоны 2020 азы 15 июлы закъон №7019 – веб-фарс, 28.07.2020 аз.
    Статья 11. Информацийы райсыны бар  
Лоббистæн бар ис, фыстæй домæны бындурыл, домæнæй иуылæрæгмæ 2 кусгæ боны æмгъуыд​мæ базонгæ уа æмбæлон бæрнонадон органы, æххæстгæнæг органы кæнæ Гуырдзысто​ны Президенты администрацийы бахæсæй æркастгонд нормативон акты проекты тыххæй уæвæг официалон æрмæгимæ, афтæ-ма, сфидаргонд фæткæй, сиса уый къопитæ, кæд Гуырдзыстоны закъондæттынадæй æндæр исты нæй æркастгонд.
Гуырдзыстоны 2020 азы 15 июлы закъон №7019 – веб-фарс, 28.07.2020 аз.
    Статья 12. Бæрнонадон органы уæнгимæ фембæлды бар  
1. Лоббистæн бар ис фембæла æмбæлон бæрнонадон органы уæнгимæ æмбæстæгтимæ фембæлынæн Гуырдзыстоны закъондæттынадæй сфидаргонд фæткæй.  
2. Лоббистæн бар ис хæслæвæрдæй æркастгонд нормативон акты проекты тыххæй фембæла æмбæлон бæрнонадон органы уæнгимæ фыстæй домæны бындурыл.  
3. Лоббисты домæн бæрнонадон органы уæнгимæ фембæлды тыххæй, фембæлды темæ æмæ бæллиццаг рæстæг амындæй, бавдыст цæуы ацы бæрнонадон органы аппаратæн, кæцы сфидаргонд фæткæй адæтдзæн уый бæрнонадон органы æмбæлон уæнгæн куыстуаты бынатмæ гæсгæйæ. Бæрнонадон органы уæнг хæсджын у фехъусын кæна райсынæй иуылæрæгмæ иу кусгæ къуырийы æмгъуыдмæ лоббистæн фыстæй дзуапп уый домæны тыххæй, ацы закъоны 5-æм статьяйы фыццаг пункты «а» дæлпунктæй æркастгонд курдиаты бацамынд контактон адрисыл. 

    Статья 13. Лоббисты хыгъдлæвæрд  
1. Лоббист хæсджын у регистрацийы бонæй иуылæрæгмæ алы иннæ мæйы фыццагæй дæс нымæцмæ, афтæ-ма лоббисты барадон уавæры урæды бонæй иуылæрæгмæ 10 боны æмгъуыдмæ бавдиса хыгъдлæвæрд, кæцыран банысангонд хъуамæ уой ахæм бæрæггæнæнтæ:  
а) хæслæвæрдæй æркастгонд нысæнтты тыххæй уымæн алæвæрд æхцайы суммæты, æндæр материалон æмæ æнæматериалон аргъдзинæдты тыххæй, æхцайы суммæйы нымæцы, æндæр материалон æмæ æнæматериалон аргъдзинæды хуызы, уыдон алæвæрды датæйы æмæ уавæрты, афтæ-ма адæттæг гоймаджы бацамындæй дæр; 

б) лоббисты рдыгæй хæслæвæрды сæххæсткæнынæн бахардзгонд хæрдзты тыххæй, уыдоны бахардзы нысаны, датæйы æмæ уавæрты бацамындæй.  
2. Хыгъдлæвæрдæн хъуамæ уа йемæ уыцы документты официалон къопитæ, кæцытæ бæлвырд кæнынц хыгъдлæвæрды бацамынд бæрæггæнæнты.  
3. Хыгъдлæвæрмæ хаст цæуы уый байдзаг кæныны мæйы фыццаг нымæцмæ периоды бæрæггæнæнтæ.  
4. Хыгъдлæвæрды æвдыст цæуы уыцы гæсады гоймаджы (органы), кæцы сæххæст кодта гоймаджы лоббистæй регистрацийы, æмæ æфснайд цæуы, æмбæлонæй, Гуырдзыстоны Парламенты аппараты, автономон республикæйы уæлдæр советы аппараты, муниципалитеты сакребулойы аппараты, Гуырдзыстоны Президенты администрацийы кæнæ Гуырдзыстоны хицауады администрацийы, фæстаг хыгъдлæвæрды бавдысты бонæй 2 азы дæргъы.  
5. Хыгъдлæвæрды бавдысты бонæн нымад цæуы, æмбæлонæй, Гуырдзыстоны Парламенты аппаратмæ, автономон республикæйы уæлдæр советы аппаратмæ, муниципалитеты сакребулойы аппаратмæ, Гуырдзыстоны Президенты администрацимæ кæнæ Гуырдзыстоны хицауады администрацимæ уый раттыны бон.  
Гуырдзыстоны 2013 азы 20 сентябры закъон №1253 – веб-фарс, 08.10.2013 аз.
Гуырдзыстоны 2014 азы 5 февралы закъон №1966 – веб-фарс, 19.02.2014 аз.
Гуырдзыстоны 2014 азы 2 майы закъон №2362 – веб-фарс, 16.05.2014 аз.
Гуырдзыстоны 2016 азы 27 апрелы закъон №5010 – веб-фарс, 13.05.2016 аз.
    Статья 14. Лоббистон архайды æргомад  
Лоббистон архайд æргом у. Гуырдзыстоны кæцыфæнды æмбæстагæн бар ис, базонгæ уа бæрнонадон органы, æххæстгæнæг органы кæнæ Гуырдзыстоны президентмæ лоббисты рдыгæй бавдыст документтимæ æмæ хыгъдлæвæрдимæ, сиса уыдонæн къопитæ.   
Гуырдзыстоны 2020 азы 15 июлы закъон №7019 – веб-фарс, 28.07.2020 аз.
    Статья 15. Лоббистон архайды организаци кæнын  
Лоббист барлæвæрд у сæххæст кæна лоббистон архайд куыд хæдбарæй, афтæ закъонæй сфидаргонд фæткæй сарæзт лоббистты æндæр æмæ æндæр баиугæндты æххуысæй.   
Сæр IV. Хатдзæгон уагæвæрд  
    Статья 16. Закъоны архайынад   
Ацы закъон архайын райдайæд мыхуыры рауагъдæй уайтагъд.  

Гуырдзыстоны президент

Шеварднадзе Эдуард.         

